
MINISTRIA E MJEDISIT

Raport për rezultatet e konsultimit publik


1. Titulli i projekt aktit
Projektvendimi “Për miratimin e Programit Kombëtar të Parandalimit të Krijimit të Mbetjeve”.

2. Kohëzgjatja e konsultimeve

[bookmark: _GoBack]Specifikoni kohëzgjatjen e përgjithshme të konsultimeve publike sa i përket ditëve të punës, përfshirë datën e hapjes dhe mbylljes së konsultimeve publike; nëse kohëzgjatja ishte më e shkurtër se 20 ditë pune e paraparë me ligj, jepni arsye për shkurtimin e kohëzgjatjes.

Projektvendimi “Për miratimin e Programit Kombëtar të Parandalimit të Krijimit të Mbetjeve” u hartua me mbështetjen e Organizatës Gjermane për Bashkëpunim Teknik në Shqipëri (GIZ) si dhe specialistë të mjedisit pranë Drejtorisë së Menaxhimit të Integruar të Mbetjeve në Ministrinë e Mjedisit duke u konsultuar me grupet e interesit.

Në fazën e parë të hartimit të draftit të programit, në përputhje me parashikimet ligjore, objektivat dhe parimet e mbrojtjes së mjedisit, në dhjetor të vitit 2025, projektvendimi iu dërgua për mendim në rrugë elektronike ministrive të linjës dhe agjencive si dhe njësive të vetëqeverisjes vendore.

[bookmark: _Hlk193898325]Gjithashtu, projektvendimi “Për miratimin e Programit Kombëtar të Parandalimit të Krijimit të Mbetjeve” iu nënshtrua procesit të konsultimit publik nëpërmjet publikimit në regjistrin elektronik të njoftimit dhe konsultimit publik (RENJKP), nga data 15.12.2025 deri në datë 15.1.2026. Ka patur në total 333 shikime dhe disa komente të regjistruara në RENJKP, të renditura si më poshtë vijon:

1. Përkufizimi ‘Paguaj sipas hedhjes’ PAYT dhe take-away) nuk ekziston as në ligjin bazë nr. 57, datë 16.10.2025 "Për menaxhimin e integruar të mbetjeve" dhe ligjit nr.74/2025 “Për përgjegjësinë e zgjeruar të prodhuesit” (PZP). Kërkohet një sqarim për këtë përkufizim, cila nuk ekziston në legjislacionin në fuqi për mbetjet.

2. Në Programin Kombëtar për Parandalimin e Krijimit të Mbetjeve, konstatohet se dokumenti paraqet vetëm projekte pilot në disa bashki por nuk pasqyron kostot dhe përparësitë, pavarësisht nga fakti nëse ato teknika përdoren apo prodhohen në Republikën e Shqipërisë, për sa kohë ato janë të arritshme nga përdoruesi. Pajisjet dhe impiantet për parandalimin e menaxhimit të mbetjeve që duhet të menaxhohen sipas parimit të përgjegjshmërisë ndaj mjedisit, me qëllim që të shmanget ndikimi i tyre mbi mjedisin, dhe në rastet kur ky ndikim nuk mund të shmanget apo të minimizohet.
	
3. Bazuar në Shtojcën 5 të ligjit nr. 57, datë 16.10.2025 "Për menaxhimin e integruar të mbetjeve", ky projektakt nuk pasqyron:

a. Përdorimin e masave të planifikimit ose instrumenteve të tjera ekonomike që nxisin përdorimin e burimeve në mënyrë eficiente; 
b. Nxitjen e veprimtarive të kërkimit dhe zhvillimit me qëllim realizimin e produkteve dhe teknologjive më të pastra dhe që krijojnë më pak mbetje dhe shpërndarjen dhe përdorimin e rezultateve të veprimtarive të kërkimit dhe zhvillimit.

4. Në program nuk janë përcaktuar masat që merren para se një substancë, material ose produkt të kthehet në mbetje, me qëllim që të pakësohet:

a. sasia e mbetjeve, përfshirë masat për ripërdorimin e produkteve ose zgjatjen e jetës së tyre; 
b. ndikimi negativ i mbetjeve në mjedis ose në shëndetin e njeriut;
c. përmbajtja e substancave të rrezikshme në materiale dhe produkte, si dhe
d. nuk është ndjekur hirarkia e mbetjeve duke përshirë parandalimin e mbetjeve; përgatitjen e mbetjeve për ripërdorim; riciklimin e mbetjeve; rikuperime të tjera të mbetjeve; asgjësimin e mbetjeve.

5. Në tabelën e planit të veprimit 8, programi i këtij projektakti nuk jep detaje të matjes së:

a. ndikatorëve të menaxhimit të integruar të mbetjeve;
b. Perfomancës së bashkive në fushën e parandalimit të mbetjeve;
c. Incentivës ekonomike për autoritetet qendrore dhe vendore, veçanërisht për promovimin e parandalimit të mbetjeve dhe përforcimin e skemave të grumbullimit të diferencuar;
d. Planifikimit të investimeve të nivelit qendror dhe vendor në përputhje me nevojat e ngritjes së infrastrukturës së menaxhimit të integruar të mbetjeve.

3. Metodat e konsultimit
Listoni të gjitha metodat e konsultimit të përdorura, të tilla si konsultimet elektronike (Regjistri Elektronik, posta elektronike, faqet e internetit, etj.), Takimet publike, seancat e organeve këshilluese…, dhe siguroni informacione për afatin kohor, kohëzgjatjen dhe afatet e tyre. Shpjegoni se si u shpërnda informacioni mbi konsultimet e hapura, si u ftuan palët e interesuara të kontribuojnë. Përfshini gjithashtu aktivitete nga konsultimet paraprake nëse janë organizuar të tilla).

Metodat e konsultimit të përdorura për këtë projektvendim, janë:

1. Publikimi në regjistrin elektronik të njoftimit dhe konsultimit publik (RENJKP);
2. Konsultime/Takime të zhvilluara me ekspertë të Organizatës Gjermane për Bashkëpunim Ndërkombëtar (GIZ),
3. Konsultim me Agjencinë e Mbështetjes së Vetëqeverisjes Vendore, që u zhvillua në mbledhjen e datës 17.12.2025, të Këshillit Konsultativ Qeveri Qendrore -Vetëqeverisje Vendore. Nuk pati komente.

4. Palët e interesit të përfshira
Listoni të gjithë palët e interesuara, qoftë organizata apo individë, të cilët kanë dhënë komente/kontribut në konsultimet publike përmes metodave të ndryshme të konsultimit, gjatë gjithë procesit të hartimit. Përmendni gjithashtu numrin dhe strukturën e palëve të interesuara që morën pjesë në takime publike ose seanca të organeve këshilluese. Specifikoni palët e interesuara që morën pjesë në grupin e punës për hartimin e aktit.

Në procesin e hartimit të projektvendimit dhe konsultimit publik kanë marrë pjesë institucione të nivelit qendror dhe vendor që veprojnë në fushën e menaxhimit të mbetjeve dhe mbrojtjes së mjedisit, përfshirë ministritë e linjës, agjencitë përkatëse dhe njësitë e vetëqeverisjes vendore.

Gjithashtu, në hartimin e projektaktit kanë kontribuuar ekspertë të Organizatës Gjermane për Bashkëpunim Teknik (GIZ), në kuadër të projektit të Bashkimit Evropian për ekonominë qarkulluese dhe rritjen e gjelbër.

Përveç sa më sipër, nuk rezulton të kenë marrë pjesë palë të tjera interesi jo-qeveritare (organizata të shoqërisë civile, subjekte private apo individë) në procesin e hartimit dhe konsultimit publik të projektaktit.

5. Pasqyra e komenteve të pranuara me arsyetimin e komenteve të pranuara/ refuzuara
Gruponi komentet/ propozimet e pranuara sipas çështjes që ato ngritën; Gruponi komente të ngjashme së bashku dhe renditni palët e interesuara që i ngritën ato;
Shpjegoni cili ishte vendimi i marrë dhe sqaroni shkurtimisht arsyet për të.

	1.  Përkufizimi ‘Paguaj sipas hedhjes’ PAYT dhe take-aëay) nuk ekziston as në ligjin bazë nr. 57, datë 16.10.2025 "Për menaxhimin e integruar të mbetjeve" dhe ligjit nr.74/2025 “Për përgjegjësinë e zgjeruar të prodhuesit” (PZP). Kërkohet një sqarim për këtë përkufizim, cila nuk ekziston në legjislacionin në fuqi për mbetjet.

	U sqarua në relacionin shoqërues.
	Polikron Horeshka
	Refuzuar

	LidSqarojmë se Programi Kombëtar i Parandalimit të Krijimit të Mbetjeve është një dokument strategjik, i hartuar në zbatim të nenit 66 të ligjit nr. 57/2025 “Për menaxhimin e integruar të mbetjeve”, me qëllim përcaktimin e politikave dhe masave që nxisin parandalimin e mbetjeve, në përputhje me hierarkinë e mbetjeve dhe parimet e ekonomisë qarkulluese. Në këtë kuadër, Programi parashikon përdorimin e instrumenteve ekonomikë si mjete mbështetëse për arritjen e objektivave të parandalimit, duke përfshirë edhe skemat e tarifimit të diferencuar, si “Paguaj sipas hedhjes” (PAYT), të cilat transpozojnë parimin “ndotësi paguan” dhe lidhin koston e shërbimit me sasinë e mbetjeve të gjeneruara. Referimi ndaj PAYT në Program bëhet si instrument politikash dhe si praktikë e mirë ndërkombëtare, e përdorur gjerësisht në shtetet anëtare të Bashkimit Evropian për reduktimin e mbetjeve dhe rritjen e ndarjes në burim. Përfshirja e këtij koncepti në Program nuk nënkupton vendosje të menjëhershme të një skeme tarifore, as krijim detyrimesh financiare për qytetarët apo subjektet, por synon të orientojë autoritetet publike, veçanërisht njësitë e vetëqeverisjes vendore, drejt përdorimit të instrumenteve që nxisin parandalimin e mbetjeve, në përputhje me zhvillimet strategjike kombëtare dhe angazhimet ndërkombëtare të Shqipërisë.


	Në  Programin Kombëtar për Parandalimin e Krijimit të Mbetjeve, konstatohet se dokumenti paraqet vetëm projekte pilot në disa bashki por nuk pasqyron kostot dhe përparësitë, pavarësisht nga fakti nëse ato teknika përdoren apo prodhohen në Republikën e Shqipërisë, për sa kohë ato janë të arritshme nga përdoruesi. Pajisjet dhe impiantet për parandalimin e menaxhimit të mbetjeve që duhet të menaxhohen sipas parimit të përgjegjshmërisë ndaj mjedisit, me qëllim që të shmanget ndikimi i tyre mbi mjedisin, dhe në rastet kur ky ndikim nuk mund të shmanget apo të minimizohet. 

	U sqarua në relacionin shoqërues.
	Polikron Horeshka
	Refuzuar

	Për Sqarojmë se Programi nuk parashikon projekte pilot dhe nuk ka për objekt identifikimin apo përshkrimin e pajisjeve, impianteve apo teknologjive specifike për menaxhimin e mbetjeve. Programi përcakton kuadrin strategjik, objektivat dhe masat për parandalimin e krijimit të mbetjeve, në përputhje me hierarkinë e mbetjeve dhe legjislacionin në fuqi. Për pasojë, çështje të tilla si kostot, përparësitë teknike, disponueshmëria e pajisjeve apo vendi i prodhimit të tyre nuk janë pjesë e objektit të këtij dokumenti dhe trajtohen në dokumente dhe procese të tjera të planifikimit dhe zbatimit, sipas rasteve. 


	Bazuar në Shtojcën 5 të ligjit nr. 57, datë 16.10.2025 "Për menaxhimin e integruar të mbetjeve", ky projektakt nuk pasqyron: 
- Përdorimi i masave të planifikimit ose instrumenteve të tjera ekonomike që nxisin përdorimin e burimeve në mënyrë eficiente; 
- Nxitjen e veprimtarive të kërkimit dhe zhvillimit me qëllim realizimin e produkteve dhe teknologjive më të pastra dhe që krijojnë më pak mbetje dhe shpërndarjen dhe përdorimin e rezultateve të veprimtarive të kërkimit dhe zhvillimit. 
Në program nuk janë përcaktuar masat që merren para se një substancë, material ose produkt të kthehet në mbetje, me qëllim që të pakësohet: 
a. sasia e mbetjeve, përfshirë masat për ripërdorimin e produkteve ose zgjatjen e jetës së tyre; 
b. ndikimi negativ i mbetjeve në mjedis ose në shëndetin e njeriut; 
c. përmbajtja e substancave të rrezikshme në materiale dhe produkte si dhe 
d. nuk është ndjekur hirarkia e mbetjeve duke përshirë parandalimin e mbetjeve; përgatitjen e mbetjeve për ripërdorim; riciklimin e mbetjeve; rikuperime të tjera të mbetjeve; asgjësimin e mbetjeve.

	U sqarua në relacionin shoqërues.
	Polikron Horeshka
	Refuzuar

	Sa Sqarojmë se programi përfshin masa planifikuese dhe instrumente ekonomikë që nxisin përdorimin efikas të burimeve, masa për parandalimin në burim përmes ripërdorimit, riparimit dhe zgjatjes së jetëgjatësisë së produkteve, si dhe ndërhyrje që synojnë reduktimin e ndikimeve mjedisore dhe të substancave problematike. Programi ndjek hierarkinë e mbetjeve të përcaktuar në ligjin nr. 57/2025, duke vendosur parandalimin në krye të ndërhyrjeve, të ndjekur nga përgatitja për ripërdorim, riciklimi dhe format e tjera të rikuperimit, ndërsa asgjësimi trajtohet vetëm si opsion i fundit. Për rrjedhojë, Programi rezulton se  adreson kërkesat e përcaktuara në Shtojcën 5 të ligjit nr. 57/2025, duke përfshirë masat planifikuese, instrumentet ekonomikë, parandalimin në burim dhe respektimin e hierarkisë së mbetjeve, në përputhje me kuadrin ligjor në fuqi dhe me parimet e Direktivës Kuadër për Mbetjet.


	Në tabelën e planit të veprimit 8 të, Programi i këtij projektakti nuk jep detaje të matjes së: - Indikatorëve të menaxhimit të integruar të mbetjeve; - Perfomancën e bashkive në fushën e parandalimit të mbetjeve; - Incentiva ekonomikë për autoritetet qendrore dhe vendore, veçanërisht për promovimin e parandalimit të mbetjeve dhe përforcimin e skemave të grumbullimit të diferencuar; - Planifikimi investimeve të nivelit qendror dhe vendor në përputhje me nevojat e ngritjes së infrastrukturës së menaxhimit të integruar të mbetjeve.
	U sqarua në relacionin shoqërues.
	Polikron Horeshka
	Refuzuar

	Dokumenti në përgjithësi flet në mënyrë arrative dhe indikatorët e përcaktuar në projektakt janë të matshëm me realitetin e territorit të Republikës së Shqipërisë. Për sa më sipër, sqarojmë se tabela e Planit të Veprimit paraqet masat që parashikohen për zbatim gjatë periudhës 2026–2030, institucionet përgjegjëse dhe afatet kohore, duke shërbyer si një instrument për koordinimin e veprimeve. Metodologjitë e detajuara për matjen e indikatorëve, vlerësimi i performancës së bashkive, si dhe përcaktimi i incentivave ekonomike dhe planifikimi i investimeve konkrete zhvillohen në fazën e zbatimit të Programit dhe në kuadër të dokumenteve të tjera planifikuese dhe financiare. Kjo qasje mundëson fleksibilitet dhe përshtatje të masave me zhvillimet institucionale dhe territoriale gjatë periudhës së zbatimit.

